
თბილისი, 25 ივნისი 13:30სთ.  - შეზღუდული შესაძლებლობის მქონე ბავშვთა სპეციალიზებული მცირე საოჯახო ტიპის სახლის გახსნა (მის: ქ. თბილისი, ქერჩის ქუჩა #4).

[bookmark: _GoBack]დეინსტიტუციონალიზაციის პროცესის ფარგლებში შეზღუდული შესაძლებლობის მქონე ბავშვთა სპეციალიზებული მცირე საოჯახო ტიპის სახლი გაიხსნა. საოჯახო ტიპის სახლი საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრმა ეკატერინე ტიკარაძემ, აშშ-ს საგანგებო და სრულუფლებიანმა ელჩმა საქართველოში კელი დეგნანმა, ქალაქის მერმა კახი კალაძემ (TBC) და სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოს ხელმძღვანელმა მერი მაღლაფერიძემ საზეიმოდ გახსნეს.

საოჯახო ტიპის სახლის მშენებლობა აშშ-ს საელჩოს, თავდაცვის სფეროში თანამშრომლობის სამსახურის, ჰუმანიტარული დახმარების პროგრამის ფარგლებში განხორციელდა. 

„დღევანდელი დღე ახალი დასაწყისია ჩვენი საზოგადოების ერთ-ერთი ყველაზე მოწყვლადი ჯგუფისთვის“, - აღნიშნა აშშ-ს ელჩმა კელი დეგნანმა. „ამ პროექტის დახმარებით შეზღუდული შესაძლებლობის მქონე, მზრუნველობამოკლებული ბავშვები ბევრად უკეთეს, მათზე მორგებულ გარემოში იცხოვრებენ. გარემოში რომელიც უფრო მეტად ჰგავს სახლს და მათ გაეწევათ უკეთესი სამედიცინო მომსახურება. ეს საოჯახო ტიპის სახლი ბავშვებს შესაბამის სერვისებს დაბადებიდან 18 წლის ასაკამდე მიაწოდებს, მისცემს მათ შანს გადალახონ შეზღუდვები და მოამზადებს საზოგადოებაში ინტეგრაციისთვის.“

დიპლომატმა ხაზი გაუსვა, რომ საელჩო მხარს უჭერს საქართველოს მთავრობას დიდი ზომის ბავშვთა თავშესაფრების დეინსტიტუციონალიზაციის პროცესში.

აღნიშნულ სახლში „თბილისის ჩვილ ბავშვთა სახლში“ მყოფი ბენეფიციარების ნაწილი გადავა. პროექტი ხელს უწყობს ბავშვების ოჯახთან მიახლოებულ გარემოში აღზრდასა და მათზე ზრუნვის ხარისხის გაუმჯობესებას.

